
Na osnovu člana 8. i 13. Zakona o principima lokalne samouprave u Federaciji Bosne i Hercegovine ("Službene
novine F BiH" broj: 49/06) i člana 14. Statuta Općine Tešanj („Službeni glasnik Općine Tešanj“,broj: 11/07),
Općinsko vijeće Tešanj na svojoj _____sjednici održanoj dana_______________, d o n o s i:

O D L U K U
 o usvajanju Strategije razvoja socijalne zaštite općine Tešanj za period 2012-2017 godine

Član 1.
             Usvaja se Strategija razvoja socijalne zaštite općine Tešanj za period 2012-2017 godine, kao temeljni
dokument kojim su definirani strateški ciljevi i pravci razvoja socijalne zaštite općine Tešanj .

Član 2.
Zadužuje se Općinski načelnik da na osnovu ove Odluke odredi konačne nosioce aktivnosti za provedbu

postavljenih ciljeva.
Općinski načelnik ima ovlasti da imenuje članove Vijeća za socijalnu politiku, Tim za monitoring i

evaluaciju i druge nosioce aktivnosti, sudionike i učesnike u odnosu na one koji su određeni usvojenom
Strategijom.

Član 3.
Zadužuje se Općinski načelnik da najmanje jednom godišnje informiše Općinsko vijeće o stepenu

realizacije postavljenih ciljeva, te da predloži izmjene i dopune postavljenih ciljeva, u ovisnosti o stvarnim
okolnostima s ciljem održavanja Strategije aktuelnom.

Član 4.
Sredstva potrebna za dostizanje  postavljenih ciljeva i realizaciju planiranih u Strategiji razvoja socijalne

zaštite općine Tešanj biće planirana za svaku budžetsku godinu u budžetu općine Tešanj, te po mogućnosti
obezbijeđena i iz drugih izvora.

Član 5.
Ova Odluka stupa na snagu narednog dana od dana objavljivanja u „Službenom glasniku Općine

Tešanj“.

                                                                                                            PREDSJEDAVAJUĆI
OPĆINSKOG VIJEĆA

__________________________
  Subašić Esmir

O B R A Z L O Ž E N J E
I - Pravni osnov

Pravni osnov za donošenje ove odluke čine: član 8. i 13. Zakona o principima lokalne samouprave
Federacije Bosne i Hercegovine (Službene novine Federacije BiH, broj:49/06), i člana 14. Statuta Općine Tešanj
(Službeni glasnik općine Tešanj, broj:11/07).

II - Razlozi donošenja

Politika socijalne zaštite je zakonom regulisana na entitetskom i kantonalnom nivou. Na nivou Federacije Bosne
i Hercegovine  je Zakon o osnovama socijalne zaštite, zaštite civilnih žrtava rata i zaštite porodice sa djecom
(Službene novine Federacije BiH, broj:36/99), i na nivou Zeniĉko-dobojskog kantona je Zakon o socijalnoj
zaštiti, zaštiti civilnih žrtava rata i zaštiti porodice sa djecom (Službene novine Zeničko-dobojskog kantona,
broj:13/07) koji definišu socijalnu zaštitu kao organiziranu djelatnost u Federaciji, odn.kantonu usmjerenu na
osiguranje socijalne sigurnosti njenih građana

Plan razvoja socijalne zaštite općine Tešanj je nastao kao potreba za razvijanjem novih i unapređenjem
postojećih usluga socijalne zaštite na lokalnom nivou.Plan se donosi u cilju da se doprinese unapređenju
socijalne sigurnosti stanovništva općine Tešanj, uzimajući u obzir njihove prioritete.
Zajedničko partnerstvo lokalne samouprave, ustanove socijalne zaštite,zdravstvenih ustanova, obrazovno-
vaspitnih ustanova i nevladinog sektora, doprinijeće da sistem usluga socijalne zaštite ispuni očekivanja i
zadovolji potrebe lokalnog stanovništva.
Izradom plana razvoja socijalne zaštite Općine Tešanj stvaraju se mogućnosti da se usluge razvijaju planski i u
skladu sa identifikovanim potrebama korisnika na različitim nivoima, na osnovu dobrog poznavanja i definisanja
prioritetnih potreba i postojećih resursa naše lokalne zajednice.

Strategijom se utvrđuju osnovni principi na kojima se bazira sistem socijalne zaštite u općini Tešanj, ciljevi,
mjere, nositelji aktivnosti i vremenske odrednice izrade i realizacije operativnih planova.

Kako je prijedlog ove Odluke opravdan i utemeljen,  podnosim Općinskom vijeću isti na razmatranje.

OBRAĐIVAČ PREDLAGAČ
Služba za društvene djelatnosti
komunalne poslove i ekologiju Općinski načelnik

Suad Huskić, prof. Fuad Šišić, dipl. ing. maš.

Broj:03-02-1-888/12.
Datum: 16.03.2012. godine

